
				এই পাতাটির মুদ্রণ সংশোধন করা প্রয়োজন। 
শ্ৰীকান্ত d 8 R
SBLBB BDD DBBD DDDSELLS BBBDDBK BDDLDD DDSSS SSBB তোমার ক্ষিদে পাক, তারপর চিন্তা ক’রে দেখা যাবে।
বলিলাম, তখন চিন্তা ক’রে যে-কোনও ষ্টেশন থেকে যা মেলে খাবার কিনে গিলতে দেবে-এই তা ? কিন্তু সে হবে না, তা বলে রাখছি।
জবাব শুনিয়া সে আমার মুখের প্রতি খানিকক্ষণ চুপ করিয়া চাহিয়া থাকিয়া আবাব একটি হাসিয়া বলিল, এ আমি পারি, তোমার বিশ্বাস হয় ?
বলিলাম, বেশ, এতটকু বিশ্বাসও তোমার ওপব থাকবে না ? তা বটে। বলিয়া সে পুনরাষ। তাহার জানালার বাহিরে চাহিয়া নীরবে বসিয়া রহিল ।
পরের ষ্টেশনে রাজলক্ষ্মী রতনকে ডাকিয়া খাবারের জায়গাটা চাহিয়া লাইল এবং তাহাকে তামাক দিতে হুকুম করিয়া সমস্ত খাদ্যসামগ্ৰী সাজাইয়া সম্মুখে ধারিয়া দিল। দেখিলাম, এ-বিষয়ে একবিন্দু ভুলচুক কোথাও নাই ; আমি যাহা কিছু ভালবাস, সমস্ত খুটাইয়া সংগ্ৰহ করিয়া আন হইয়াছে।
বেঞ্চের উপর রতন বিছানা পাতিয়া দিল। পরিপাটি • ভোজন সমাধা করিয়া গুড়গুড়ির নল মুখে দিয়া আরামে চোখ বুজিবার উপক্ৰম করিতেছি, রাজলক্ষ্মী কহিল, খাবারগুলো সরিয়ে নিয়ে যা রতন । যা পারিস খেগে যা-আর তোদের গাড়িতে অন্য কেউ যদি খায় দিস।।
কিন্তু রতনের অত্যন্ত লজ্জা এবং সংকোচ লক্ষ্য করিয়া একটু আশ্চৰ্য হইয়া জিজ্ঞাসা করিলাম, কই, তুমি খেলে না ?
রাজলক্ষ্মী কহিল, না, আমার ক্ষিদে নেই ; যা না রতন, দাড়িয়ে রাইলি কেন, গাড়ি ছেড়ে দেবে যে !
রতন লজ্জায় যেন মরিয়া গেল । কহিল, আমার অন্যায় হয়ে গেছে বাবু, মোচলমান কুলিতে খাবারটা ছুয়ে ফেলেছে। কত বলছি, মা, ইষ্টিসান থেকে কিছু কিনে এনে দিই, কিন্তু কিছুতেই না। বলিয়া সে আমার মুখের প্রতি সকাতর দৃষ্টিক্ষেপ করিয়া ঠিক যেন আমারই অনুমতি छिका कह्नेिछ ।

